
BIRIKTIRUVCHI TO’QIMA NOSPETSIFIK DISPLAZIYASI BOR 

OG’RIQ SINDROMI BO’LGAN BEMORLARDA NEVROLOGIK STATUSNING 

O’ZIGA XOSLIGI 

Хalimova X.M., Raxmatullayeva G.Q., Maksudova O.A. 

Toshkent Tibbiyot Akademiyasi 



Maqsad.  Biriktiruvchi to’qima  nospetsifik  displaziyasi   bor  og’riq  sindromi  bo’lgan

bemorlarda nevrologik statusni baholash.   

Material va metodlar.  Biriktiruvchi to’qima nospetsifik displaziyasi   belgilari bo’lgan

2021-yil may-dekabr oylarida murojat qilib kelgan 20-52 (o’rtacha yoshi 39,2) yoshdagi

40 bemorda nevrologik ko’rik o’tkazildi. Tekshiruv rejasiga ko’ra og’riq sindromi bilan

kelgan bemorlar ro’yxatga olindi. Og’riq sindromi bo’lmagan, revmatologik kasalliklar,

umurtqa  travmalari,  infeksion  kasalliklar  bilan  murojat  qilib  kelgan  bemorlar  bundan

mustasno. 

Olingan natijalar.   Biriktiruvchi  to’qima nospetsifik  displaziyasi  bor  og’riq sindromi

bo’lgan bemorlar tekshirilganda quyidagilar aniqlandi: servikalgiya - 8 (26,6%) bemorda;

dorzalgiya  -5  (16,6%)  bemorda;  lumbalgiya  -17  (56,6%).  Shuni  ta’kidlash  kerakki,

og’riqni  bunday  turlarga  ajratish  shartli  bo’lib,  masalan,  bir  vaqtning  o’zida  umurtqa

pog’onasi bo’yin va ko’krak qismi, ko’krak va bel qismi zararlanishi uchraydi.  Har bir

bemorda  umurtqa  pog’onasining  ko’proq  ifodalangan  qismiga  nisbatan  guruhlarga

ajratildi.  Umurtqa  pog’onasi  frontal  va  sagittal  yuzalarda  deformatsiyasi  bo’yicha

tekshirildi:  Skolioz  qomatning  buzilishi  bilan  26  (65%)  bemor,   skolioz  qomatning

buzilishisiz – 14 (35%). 

Tekshirilayotgan bemorlar biriktiruvchi to’qima nospetsifik displaziyasi og’irlik darajasiga

ko’ra:   yengil daraja (12 balldan kam)- 15 (37,5%) bemorda, o’rta og’ir daraja (12-24 

ball) -19  (47,5%) bemorda,  og’ir daraja (24ball va undan yuqori)- 6 (15%). 

Bel  og’rig’i  bezovta  qilgan  6  (35,3%)  bemorda  davriy  (oyda  5  marotabagacha),  11

(64,7%)  bemorda  doimiy  og’riqlarning  bo’lishi  aniqlandi.   Davriy  og’riqlar  ko’proq

yengil va og’ir darajadagi biriktiruvchi to’qima nospetsifik displaziyasi  bor bemorlarda

kuzatilda.  Doimiy  og’riqlar  esa  o’rta  og’ir  darajadagi  bemorlarda  aniqlandi.  Og’riq

lokalizatsiyasi  ham  biriktiruvchi  to’qima  nospetsifik  displaziyasi   og’irlik  darajasiga

bog’liq o’ziga xosligi aniqlandi. Ya’ni, lumbalgiya – og’ir darajadagi, servikalgiya – o’rta

og’ir  darajadagi  va  dorzalgiya  –  yengil  darajadagi  biriktiruvchi  to’qima  nospetsifik



displaziyasi bo’lgan bemorlarda kuzatildi.   Og’riq intensivligi yengil va og’ir darajadagi

biriktiruvchi  to’qima  nospetsifik  displaziyasi  bo’lgan  bemorlarda  kuzatilib,  VASH

shkalasi  bo’yicha  o’rtacha 3,9ballni tashkil qildi.  Ushbu guruhdagi bemorlarda og’riq

sindromi qisqa muddatli  (30 minutdan bir necha soatgacha) bo’lib, asosiy qo’zg’atuvchi

omil  noadekvat  jismoniy  zo’riqishdir.   O’rta  og’ir  darajadagi  biriktiruvchi  to’qima

nospetsifik  displaziyasi  bo’lgan  bemorlarda  og’riq  sindromi  kun  davomida  davom

etuvchi, doimiy bo’lib, VASH shkalasi bo’yicha 2,5 ballga teng ekanligi aniqlandi.   

